
Nürnberg im Mai.

Leut', wer öiz Aug'n haut, mach' s' af

Und schau sei Nörnberg oh,

Ob's eppet in der ganz'n Wölt

Wos schöiners göb'n koh.

Der Grob'n vuller Duft und Blöih,

Vull Holler alli Mauern,

Wer dös nit herrli finna thout.

Der Mensch is zon bedauern.

Mer mant, mer is a Vügela,

Wenn mer um's Thur rumgeiht,

Wall mer döi Pracht vo ob'n sicht,

Wöi schöi daß d'runt'n blöiht.

Geiht ner amaul vur's Mohr'nthur

Und schaut euch oh die Burg,

Wöi schimmert durch den Blöith'nkronz
Döi wunderprächti durch.

